
والدین اور دیکھ بھال کرنے والوں کے لیے معلومات
ممکن ہے کہ طلباء یونیورسٹی کی تعلیم میں دلچسپی رکھتے ہوں، ذہن میں ایک مخصوص کیریئر کے بارے میں سوچتے ہوں جس میں مزید تعلیم اور تربیت شامل ہوگی، یا اسکول چھوڑنے کے بعد افرادی قوت میں داخل ہونے کا ارادہ رکھتے ہوں۔ سال 11 اور 12 کے طلباء کے پاس اختیارات کی ایک وسیع رینج ہے جو یونیورسٹی، تربیت اور ملازمت کے لیے متعدد راستے فراہم کرتے ہیں۔

سال 11 اور 12 کے لیے کورس اور پروگرام کے اختیارات

	اختیارات
	تفصیلات

	ATAR کورسز
	آسٹریلین ٹرشری ایڈمیشن رینک (ATAR) کورسز میں عام طور پر اکیڈمک فوکس ہوتا ہے۔ ATAR حاصل کرنے کے خواہاں طلباء کو کم از کم  سالل 12 میں چار(4) ATAR کورسز مکمل کرنے کی ضرورت ہوتی ہے۔ اگرچہ عام طور پرانہیں یونیورسٹی کی تعلیم تک رسائی حاصل کرنے کے لیے شروع کیا جاتا ہے، ATAR کورسز اسکول کے بعد کے متعدد راستوں کے لیے بھی  بہترین تیاری ہیں، بشمول پیشہ ورانہ تربیت کے۔

	جنرل کورسز
	یہ کورسز بنیادی طور پر ان طلباء کے لیے ہیں جو عام طور پر مزید پیشہ ورانہ تربیت میں داخلہ لینا چاہتے ہیں یا اسکول چھوڑنے کے بعد افرادی قوت میں داخل ہونے کا ارادہ رکھتے ہیں۔ جنرل کورسز میں ATAR کورسز کی طرح بیرونی طور پر مقررہ امتحانات نہیں ہوتے ہیں، لیکن ان میں سال 12 میں  بیرونی طور پر مقرر کردہ ایک لازمی ٹاسک ہوتا ہے جوکہ کسی طالب علم کی مجموعی تشخیص کا 15% ہوتا ہے۔ طلباء کچھ عمومی کورسز کو متبادل کے طور پر، یا اہل ہونے کے لیے، یونیورسٹی کے کچھ کورسز میں داخلے کے پاتھ وے کے طور پر استعمال کرنے کے قابل ہو سکتے ہیں۔

	فاؤنڈیشن کورسز
	انہیں ایسے طلبا کے لیے ڈیزائن کیا گیا ہے جنہیں سال 12 کے اختتام سے پہلے لٹریسی اور/یا حساب کے کم از کم معیارات حاصل کرنے کے لیے مدد کی ضرورت ہے۔ یہ کورسز فنکشنل لٹریسی اور عددی مہارتوں، عملی کام سے متعلق تجربے اور ذاتی مہارتوں کو تیار کرنے کا موقع فراہم کرتے ہیں جو زندگی اور کام کے لیے اہم ہیں۔
فاؤنڈیشن کورسز میں امتحانات نہیں ہوتے۔ ان میں سال 12 میں بیرونی طور پر مقرر کردہ ایک لازمی ٹاسک ہوتا ہے جو اس کورس کے لیے طالب علم کی اسکول پر مبنی تشخیص کے 15% کے برابر ہوتا ہے۔

	VET کوالیفیکیشنز
	طلباء قومی سطح پر تسلیم شدہ پیشہ ورانہ تعلیم اور تربیت (VET) کی ایک کوالیفیکیشن کو مکمل کرتے ہیں۔ VET کام کی جگہ میں، اور اس کے لیے، مہارتوں اور علم کو فروغ دیتا ہے۔ طلباء ویسٹرن آسٹریلین سرٹیفکیٹ آف ایجوکیشن (WACE) کے حصول کے لیے VET کوالیفیکیشنز کا استعمال کر سکتے ہیں۔



	توثیق شدہ (Endorsed) پروگرام
	توثیق شدہ پروگرام ایسی سرگرمیوں کے ذریعے سیکھنے کی پیشکش کرتے ہیں جن کا احاطہ WACE کورسز یا VET پروگراموں میں نہیں ہوتا۔ توثیق شدہ پروگرام ان طلباء کے لیے ہیں جو ان پروگراموں میں حصہ لینا چاہتے ہیں جو اسکولوں، کام کی جگہوں، یونیورسٹیوں اور کمیونٹی تنظیموں کے ذریعے مختلف ترتیبات میں فراہم کیے جاتے ہیں۔توثیق شدہ پروگراموں کو اسکول کے نصاب کے حصے کے طور پر یا غیر نصابی سرگرمیوں کے طور پر پیش کیا جا سکتا ہے اور طالب علم انہیں WACE کی کامیابی میں شمار کرنے کے لیے استعمال کر سکتے ہیں۔

	ابتدائی (Preliminary) کورسز
	ابتدائی کورسز ان طلباء کے لیے ڈیزائن کیے گئے ہیں جن کی شناخت ایسے افراد کے طور پر کی گئی ہو جنہیں سیکھنے میں دشواری اور/یا کوئی ذہنی معذوری لاحق ہو۔ یہ کورسز ان طلباء کے لیے اختیارات فراہم کرتے ہیں جو ایڈجسٹمنٹ اور/یا معذوری کے لیے کیے گئے اہتمام کے باوجود ATAR، جنرل یا فاؤنڈیشن کورس کے مواد تک رسائی حاصل نہیں کر سکتے۔
ابتدائی یونٹس کو WACE کے حصول کے لیے شمار نہیں کیا جاتا۔

